
20 гадоў "Краязнаўчай
газеце"

13 красавіка 2003 года выйшаў у свет першы нумар
беларускай "Краязнаўчай газеты", заснаванай Беларускім
фондам культуры.

Слуцк “пастарэў” на
111 гадоў

На стэлах пры ўездзе ў Слуцк з усіх чатырох бакоў
дату 1116 памянялі на 1005. Афіцыйная дата заснавання
Слуцка была зменена з 1116 на 1005 год рашэннем Слуц-
кага раённага савета дэпутатаў ад 29 верасня 2022 года.

І вось ужо на працягу 20 гадоў выдаецца гэтая ціка-
вая і вельмі неабходная для чытачоў газета. На яе старон-
ках змяшчаюцца артыкулы мясцовых краязнаўцаў, пры-
свечаныя гісторыі і традыцыям рэгіёнаў Беларусі, даследа-
ванні навукоўцаў пра гісторыю, этнаграфію, фальклор і
архітэктуру, пра гістарычныя падзеі і асобаў, а таксама
расповеды пра землякоў, якія праславіліся не толькі ў Бе-
ларусі, але і за яе межамі. Газета выдаецца штотыднёва
на 8 старонках. Рэдагуе яе сёння Максім Гальпяровіч.

Наш  кар.

Раённае кіраўніцтва пры прыняцці рашэння апе-
лявала да гістарычных дакументаў, але дакументы тыя
былі вядомыя даўно, тое ж, што да іх сведчанняў у пра-
фесійных даследчыкаў было крытычнае стаўленне, мела
сур'ёзныя прычыны. Але калі суседні Капыль, кіраў-
ніцтва якога ў 2016 годзе дадало свайму гораду аж 268
гадоў і апярэдзіла Слуцк больш чым на стагоддзе (з 2016
года дата заснавання Капыля - 1006 год), слуцкія чыноўнікі
не вытрымалі, бо прынамсі Капыль заўсёды быў удзелам
Слуцкага княства і не можа, на іх думку, быць старэйшым
за Слуцк.

Наш кар.

pawet.net

13 красавіка 2023 года ў Менскай бібліятэцы № 1
імя Л.М. Талстога адбылася святочная імпрэза літаратур-
нага клуба "Экватар", прысвечаная Велікодным святам.
Праводзіў мерапрыемства кіраўнік літклуба, пісьменнік
і журналіст Вячаслаў Корбут. Гасцямі вечарыны сталі
навучэнцы і педагогі сталічных каледжаў, а таксама
аматары прафесійнай літаратуры і бардаўскай песні ў
аўтарскім выкананні.

Распачынаючы святочную праграму, спадар Кор-
бут зазначыў, што Вялікдзень пачаў святкавацца хрыс-
ціянамі яшчэ ў першым стагоддзі нашай эры ў гонар
Уваскрасення Ісуса Хрыста, якое з'яўляецца цэнтрам усёй
біблейскай гісторыі і асновай хрысціянскага вучэння.
Вялікдзень - гэта старажытнае і, бадай, самае важнае
хрысціянскае свята, што дае вернікам светлую надзею на
будучыню, на вечнае жыццё, бо ў Бога мёртвых няма…
Дата ж Вялікдня прызначаецца на першую нядзелю пасля
поўні, што наступае не раней дня ўмоўнага раўнадзен-
ства 21 сакавіка, і таму гэтае светлае свята заўсёды адзнач-
аецца ўвесну.

Прысутныя пачулі ў выкананні Вячаслава Корбута
ўрывак з ягонай Велікоднай навэлы "Начны госць",
"Велікодны верш", творы "Вясновыя кроплі дажджу", "Як
нярвуецца час", а таксама верш "Вясновы надвячорак":

У вясновы надвячорак
Сонца хораша садзіцца
За зямлі сваёй пагорак,
Дзе журчыць вясны вадзіца.

Дзе ў тых травах зелянее
Радасць, зорна-маладая.
Слова ціхае смялее -
Ад гусей у небе зграі.

Прыляцелі нашы гусі,
На буслянках чую клёкат.
Іх лічыць я не бяруся -
Ненадзейны гэта клопат.

Загучалі нашы песні
З жаўрукамі зноў у полі.
Сэрцу на завулках цесна,
Бо так прагнецца раздолля!

Паэтку і грамадскую дзяячку Тамару Смірнову
звязвае даўняе супрацоўніцтва з Менскім габрэйскім
культурным цэнтрам. Таму спадарыня пажадала паглы-
біцца ў гісторыю ўзнікнення Вялікдня. Яна распавяла,

ВЕЛІКОДНЫЯ СУСТРЭЧЫ НА
"ЭКВАТАРЫ"

што менавіта старажытнагабрэйскае слова "Пэсах" аба-
значае іудзейскую Пасху, што адзначаецца па месецавым
календары. Яно звязана з коранем слова пасах - "абмінуў,
прайшоў міма",  якое нагадвае пра тое,  што Усявышні
зрабіў так, каб слугі Ірада абмінулі габрэйскія дамы,
знішчаючы першынцаў Егіпта. Старазапаветную Пасху
святкавалі ў гонар зыходу габрэйскага народа з егіпецкага
палону. У хрысціян адзначэнне свята набыло іншае
тлумачэнне - "пераход ад смерці да жыцця, ад зямлі да
неба". Як Гасподзь Бог вызваліў габрэяў ад егіпецкага
рабства, гэтаксама і хрысціянін вызваляецца ад рабства
граху праз смерць і ўваскрасенне Ісуса Хрыста. Тым са-
мым старазапаветная Пасха стала правобразам хрысціян-
скага Вялікдня.

Што тычыцца выступаўшага наступным паэта
Глеба Ганчарова, то заўсёды цікава назіраць за рэакцыяй
людзей на ягоную творчасць: адны слухаюць з захаплен-
нем, другія з-за лёгкага шоку пакрываюцца чырвонымі
плямамі, трэція пераглядваюцца і паціскаюць плячыма.
А прафесіяналы заўсёды адзначаюць, што паэзія спадара
Глеба найвышэйшага кшталту: дасканалая па форме і
вельмі глыбокая па змесце. Што ж да пэўнай жорсткасці,
то так, напэўна, і патрэбна быць у вершах, якія напісаў
мужчына-паэт. Для вечарыны 13 красавіка Глеб Ганчароў

падрыхтаваў Велікодную падборку сваіх твораў. Прагучалі
вершы: "Маналог Іюды", "Адзін дзень з жыцця Пілата",
"Маці",  "Імша. Касцёл у Паставах", а таксама твор, пры-
свечаны Боскай прыродзе мастацтва:

Мастак намаляваў ступнi Хрыста,
Прапахлыя сухiм пяском i кроўю,
I рушыўся туды, дзе пустата,
Да ўяленага думкай узгалоўя.

Жароўня астывала. Шэры прах
Успыхваў ледзь, i ў водблiску, навекi
Мiгцеў агонь нягаснуты ў вачах
I расчыняў нябожчыку павекi.

Шашковы пэндзаль, што падоўжыў кiсць,
Плоць маляваў - бялявую, як перлы:
Халодную. I ўсё. I ўся карысць.
Вось лёд жывы i вось агонь памерлы.

Паэт Вячаслаў Данілаў апошнім часам рэдкі госць
на вечарынах літаратунага клуба "Экватар": складаная
сітуацыя ў сям'і - вельмі хварэе матуля, за якой патрэбны
догляд. Аднак на Велікодную імпрэзу ён усё ж такі па-
трапіў. Вячаслаў зазначыў, што гэта вельмі сімвалічна -

сабрацца паміж каталіцкім і праваслаўным Вялікднямі.
Да таго ж, па праваслаўнай традыцыі, 13 красавіка 2023
года - Чысты чацвер. Спадар Данілаў распавёў, што ў
цяперашні час піша шмат вершаў (у асноўным па начах)
і што творчасць для яго зараз сапраўднае адратаванне і
адхланне. Шэрагам сваіх новых "начных" твораў Вячаслаў
Данілаў шчыра падзяліўся з прысутнымі.

Прадстаўляючы сабраўшымся наступную высту-
поўцу, вядовец імпрэзы Вячаслаў Корбут зазначыў:

- Зараз перад вамі выступіць жанчына, дзякуючы
якой штогод выходзіць альманах "Літаратурны экватар".
Сустракайце: наш шаноўны шэф-рэдактар, пісьменніца і
журналістка Інга Вінарская!" Паслухаўшы апладысменты
ў свой адрас, Інга зазначыла, што яшчэ іх не зарабіла.
Спачатку паэтка чытала пяшчотныя і прыгожыя вясновыя
вершы, а потым узгадала,  што на дзявяты дзень пасля
праваслаўнага Вялікдня ў Беларусі будуць адзначаць
Радаўніцу - так званы Вялікдзень памерлых. Спадарыня
распавяла, што даўно ўжо ў яе няма родных і заклікала
ўсіх прысутных берагчы сваіх блізкіх людзей. Напрыканцы
свайго выступлення Інга Вінарская прачытала некалькі
вершаў, прысвечаных сваім памерлым блізкім, сярод якіх
быў і пранізлівы твор пад назвай "Размова з матуляй":

- Мама, мне нешта скажы!
                                         Калі ласка, штось…
- Танныя стаўкі, бо край у мане…
Сёння не скардзіся: выбрала "казку" - вось… -
Так бы скрозь час адказала ты мне.

- Пагавары са мной полымем, іскрамі,
З вогнішча што падымаюцца ўверх…
- Думкі твае застануцца хай чыстымі.
Як тое трэба, то біцца не грэх.

- Мама, мне больш так,
                               напэўна, не вытрымаць…
Ворагаў шмат, надта многа іх зноў…
- Гэта ўсё - плюсы да іміджу спрытныя.
Смеласць і праўда - аснова асноў!..

- Мама, прабач!.. Ужо потым знайдзі мяне…
Кепскай дачкой я была, насамрэч…
- Родная, што ты, - жыву ў тваім імені.
Скрушныя думкі ты выкіні прэч!..

Цікавай асаблівасцю паэта і пісьменніка Юрася
Нератка з'яўляецца тое, што ён не толькі Юрась Нераток.
Ён і Нік Аблом, і Юрый Юлаў, і шмат хто яшчэ. І кожны з
гэтых аўтараў ужо самастойны персанаж, а кожны перса-

наж - самастойны аўтар. А яшчэ цікава, што для сваіх
выступленняў Юрась Нераток спецыяльна падбірае
музычнае суправаджэнне. Трэба зазначыць, што вершы
зусім па-іншаму ўспрымаюцца, калі аўтар чытае іх на
фоне нягучнай музыкі…

На імпрэзе "Экватара" 13 красавіка Юрась Нераток
выступаў ад імя Ніка Аблома. Прачытаў творы рознай
тэматыкі. Сярод выкананых быў дастаткова рэзкі, але ад
гэтага не менш глыбокі па сэнсе верш, які называўся
"Рэлігійнае":

Пакуль жывём - датуль грашым:
У кожным дзеянні і слове.
Ёсць план, парадак і рэжым -
Няма спагады і любові.

Ва ўвясле-хустцы пад крыжы
Ўсё цягнемся, самарыцяне!
І невычэрпны жанр ханжы -
Маралітэ без пакаяння.

Інстынкт галоўны - "Дай!" і "Хваць!",
А шчасце бачыцца ў падкове.
…Прасцей усё-ткі існаваць
Без веры ў праўду і любові.

Сябе - хвалі, суседа - лай,
Шукай маржу ў любым эксцэсе.
Нашто такі патрэбны рай,
Як вы там разам зберацеся?!

Чароўная светлавалосая прыгажуня Таццяна Ба-
рысюк, супрацоўніца Інстытута літаратуразнаўства імя
Янкі Купалы НАН Беларусі, у сваёй творчасці застаецца
вернай сабе - на працягу, напэўна, усяго свайго літаратур-
нага жыцця. І асноўнай тэмай лірычнай паэзіі вытанчанай
аўтаркі з'яўляецца па-ранейшаму тэма кахання, якое
спадарыня Таццяна лічыць Боскім падарункам чалавеку.
Нават калі каханне нешчаслівае. Таццяна Барысюк пра-

чытала прысутным шэраг вершаў са сваёй нядаўна напі-
санай паэтычнай нiзкi "Кармiчнае каханне". Прагучала і
наступнае хоку (спадарыня Таццяна часцяком эксперы-
ментуе з формамі):

Нябёснасць вачэй.
Сабалiныя бровы.
Закаханая...

Кахаю яго.
Ён цягнецца да цёмнай.
Тая - да iншых...

Калiдор пусты.
Калiдор зацменняў -
Як памяць пра флiрт.

Клетка жаданняў.
Мой каханы далёка.
Думкi пра радасць...

Зiма i вясна
Без цябе. Як Вечнасцi
Сон у самоце...

Для паэта, філосафа, кандыдата філасофскіх навук
Ігара Яўгенавіча Шыршова не праблема размаўляць з
моладдзю (а менавіта маладыя людзі складалі большую
частку аўдыторыі на красавіцкай вечарыне "Экватара").
Справа ў тым, што спадар Шыршоў, нягледзячы на свой
вельмі шаноўны ўжо ўзрост, дагэтуль выкладае студэнтам
розных універсітэцкіх курсаў філасофію, культуралогію,

паліталогію і іншыя дысцыпліны. І лекцыі Ігара Яўгенавіча
вельмі папулярныя ў маладога пакалення. Любіць моладзь
слухаць і вершы шаноўнага філосафа. Са сваімі новымі і
не вельмі творамі выступіў спадар Ігар перад прысутнымі
на вечарыне.

За музычную частку мерапрыемства 13 красавіка
адказваў паэт, выканаўца аўтарскіх песень пад гітару
Зміцер Захарэвіч. Некалькі разоў ён выходзіў да публікі
са сваімі шыкоўнымі песнямі. Моцны голас, прыгожая
музыка, прафесійныя аўтарскія тэксты… Ах, пэўна,

ніводнае сэрца не засталося не закранутым у той вечар.
Палымяны, агністы Захарэвіч запаліў усіх!.. Прагучалі
песні рознай тэматыкі: жартаўлівыя і сумныя, лёгкія
рамантычныя і глыбокія пранікнёныя. Сярод выкананых
быў і твор "Свечка Ефрасінні", прысвечаны славутай
Беларускай Святой:

Яшчэ наўсцяж ноч непраглядная ляжыць
Зацемненых часоў Сярэднявечча,
Аднак скрозь змрок зацепленая свечка
Прадвесцем золку недалёкага гарыць.

Друкарскай фарбай шчэ не пахнуць псалтыры,
На Грунвальд не імчыць Пагоня горда,
Хрыстос начлег не ладзіць пад Гародняй,
А свечка бліскаўкай у будучынь гарыць.

Яшчэ ладдзёю толькі суджана адплыць
У неўміручасьць велічнай Сафіі,
А ў ёй стыгмат чарніцы Ефрасінні,
Нібыта свечка малітоўная, гарыць.

І праз нягоды, войны ды стагоддзі
Святло нязгаснае на нас зыходзіць.

Вось такая атрымалася літаратурна-музычная
імпрэза. Трэба зазначыць, што ўсіх выступоўцаў пры-
сутныя ў зале першай Менскай бібліятэкі віталі шчырымі
воплескамі. Завяршылася мерапрыемства, па звыклай
ужо традыцыі, - агульнай фотасесіяй, у якой прынялі ўдзел
усе ахвочыя.

Інга Вінарская,
Юрась Нераток.

У Гомелі ў выдавецтве "Барк"
выйшла з друку новая кніга вершаў
паэта са Слоніма Сяргея Чыгрына.
Яна прызначана дзецям. Гэта паэты-
чны зборнік "Загадка ад сінічак".

Прыгожа аформлены зборнік
складаецца з трох раздзелаў: "Воўк і
аўтамабіль", "Свеціць месячык зна-
ёмы", "Люлі-люлечкі-люляйкі" і
"Птушкі і літары". Вершы гэтых раз-
дзелаў вельмі шчырыя, простыя,
лёгкія для чытання і запамінання. Яны
прысвечаны розным лясным звярам,
дзецям, прыродзе, прыгодам і вясё-
лым жартам. Многія вершы юным
чытачам можна вывучыць на памяць
і чытаць са сцэны. Яны выхоўваюць
любоў да роднай зямлі, павагу да
людзей і нашай прыроды. А таксама
быць шчырымі, працавітымі і доб-
рымі.

Змешчаны ў кнізе і арыгіна-
льны верш "Птушкі і літары". На кож-
ную літару беларускага алфавіта Сяр-
гей Чыгрын прыдумаў чатырох-
радкоўі. Напрыклад:

А.
Ён бліжэй да неба, гор,

Дом ягоны - ўвесь прастор.
Бачыць сонца ён вакол -

АРОЛ.

Б.
Вышыня заўсёды сніцца,

І яе ён не баіцца.
Сімвал нашай Беларусі -

БУСЕЛ.

В.
Да зярняткаў ён крадзецца,

Хоча есці ды пагрэцца.
Асцярожны да людзей

ВЕРАБЕЙ.

І г.д.

Вельмі шмат у зборніку вясё-
лых, гумарыстычных вершаў пра
звяроў і пра дзяцей. Такія паэтычныя
радкі выклікаюць толькі ўсмешкі і
настрой. Верыцца, што яны спадаба-

юцца не толькі юным чытачам, але і
дасрослым. Прапануем чытачам не-
калькі вершаў са зборніка Сяргея
Чыгрына "Загадка ад сінічак".

Метро

- Першы раз, - сказаў Пятро, -
Я праехаў у метро:
Пад зямлёй ляцеў стралою
Думаў, выскачу на волю,
Ў неба птушкай узлячу…
Зноў, сябры, ў метро хачу.

Васілёк і кісялёк

Любіць хлопчык Васілёк
Піць вішнёвы кісялёк,
А нап'ецца кісяльку -
Паляжыць крыху ў цяньку.
А пасля, як ёсць работа,
Робіць ён усё з ахвотай,
І заўсёды мама з татам
За свайго сыночка рады…
Але больш за ўсё сынок
Любіць смачны кісялёк.

Дзіўны кватарант

Кінуў дзед на плот пінжак,
Правісеў ён месяц так.
А калі вісеў пінжак -
Пасяліўся ў ім хамяк.
Бо ў кішэні пінжака -
Добры дом для хамяка.
"Хто такі?" - спачатку дзед
Зразумець не мог як след,
Ды па-свойму даў адказ:
"Не хамяк, а верхалаз!".

Санкі для Аксанкі

Для унучанькі Аксанкі
Дзед купіў у краме санкі,
Санкі лёгкія, з маторам,
І распісаныя ўзорам,
Самі едуць па двары,
І пад горку, і з гары
Возяць пестачку Аксанку,
Як багатую дваранку…
Ды пакуль каталі санкі -
Рукі змерзлі у Аксанкі.

Поні

У мяне падняўся ціск -
Не паеду ў Ваўкавыск,
Там ваўкоў магчыма многа -
Не туды мая дарога…
Не паеду я у Кобрын
Там вужакі ёсць і кобры.
Нават Жабінку аб'еду -
Жабы квакаюць там летам…
Разважала гэтак поні
І… паехала у Слонім.

Мышка

- Дзе была ты ўчора, мышка?
- Я чытала дзеткам кніжку.
- Пазаўчора дзе была?
- Ледзь ад коткі уцякла.
- Што рабіла сёння зранку?
- Ела ціхенька смятанку…
- А на заўтра маеш штосьці?
- Сем сясцёр чакаю ў госці.

Пеўнік і ліса

Пеўнік Пеця вельмі рана
Назбіраў грыбоў крамяных,
А калі дадому нёс -
Ўбачыў ліску ля бяроз.
Як убачыў яе Пеця -
Паляцеў хутчэй за вецер,
Не дагнала яго ліска,
Бо было да вёскі блізка.

Яраслаў Грынкевіч.

Новае выданне
Кніжка вершаў для дзяцей "Загадка ад сінічак"

Паштовыя маркі,
прысвечаныя

беларускім народным
гульням

Міністэрства сувязі і інфарматызацыі Беларусі
выпусціла ў абарачэнне дзве паштовыя маркі з серыі
"Беларускія народныя гульні". На адной марцы адлюст-
равана гульня "Воранаўскі чыгун", на другой - гульня ў
мяч, у выбівалу. Над маркамі працавалі мастак Віктар
Чайчук, дызайн - Яўгеніі Бядонік. Кожная марка выйшла
з друку накладам 48 тысяч штук. Яны надрукаваныя ў
Бабруйскай друкарні імя Непагодзіна.

Наш кар.

Навіны Германіі

Апазіцыя кажа пра "чорны дзень для Германіі",
экалагічныя актывісты і партыя "Зялёныя" - пра
доўгачаканае збавенне ад "тэхналогій учарашняга дня".
Адключэнне ад сеткі трох апошніх атамных электра-
станцый закончыла шасцідзесяцігадовую эру "мірнага
атама" ў Германіі, але не паставіла кропку ў палітычных
і грамадскіх дэбатах. Пра рэакцыю на гістарычнае
рашэнне ўрада ФРГ - у матэрыяле EADaily.

Чорным днём для Германіі назваў спыненне
энергаблокаў старшыня Хрысціянска-дэмакратычнага
саюза (ХДС) Фрыдрых Мерц. Лідар апазіцыі адзначыў,
што ў наш час у свеце працуе больш за 400 АЭС, пры
гэтым яшчэ 60 знаходзяцца на стадыі будаўніцтва.

"Увесь свет стварае АЭС. У сувязі з гэтым узнікае
пытанне: Хто насамрэч едзе па няправільнай дарозе?"
- падкрэсліў палітык.

Калега Мерца, старшыня Хрысціянска-сацыяль-
нага саюза і прэм'ер Баварыі Маркус Зедар таксама рас-
крытыкаваў "абсалютна няслушнае" рашэнне афіцыйнага
Берліна. Па меркаванні Зедара, спыненне эксплуатацыі
АЭС з'яўляецца "асабліва ідэалагічным грахом" кіроўнай
кааліцыі ў вобласці энергетычнай палітыкі.

Характэрна, што менавіта кансерватыўны блок
ХДС/ХСС на чале з канцлерам Ангелай Меркель ініцыя-
валі ў 2011 годзе паступовую адмову ад мірнага атама на
фоне аварыі на японскай АЭС "Фукусіма-1". Зедар, які
займаў тады пост міністра навакольнага асяроддзя Бава-
рыі пагражаў сысці ў адстаўку, калі ўрад рэгіёна "не адмо-
віцца ад атамнай энергетыкі не пазней 2022 года". "Атам-
ная энергія? Не, дзякуй", - заяўляў тады цяперашні
прэм'ер-міністр і адзін з галоўных прыхільнікаў працягу
працы рэактараў.

Міністр фінансаў ФРГ Крысціян Лінднер заявіў у
пятніцу, што АЭС, хутчэй за ўсё, адключаны "назаўжды".

"Вяртанне да атамнай энергетыкі ў будучыні
здаецца нерэалістычнай ідэяй", - прызнаў кіраўнік
Мінфіна ў гутарцы з выданнем Die Welt. Аднак Германія
павінна "трымаць адкрытымі магчымасці ядзернага
сінтэзу, праводзіць даследаванні ў гэтай вобласці з
мэтай далейшага ўжывання атрыманых вынікаў",
рэзюмаваў Лінднер.

Аднак менавіта працягу навуковых распрацовак у
наш час перашкаджае федэральны міністр па справах
эканомікі і абароны клімату, прадстаўнік партыі "Зялё-
ныя" Роберт Хабек.

Як высветліла газета Welt am Sonntag, віцэ-канцлер
ужо выключыў "мірны атам" з праграмы навуковых да-
следаванняў у вобласці энергетыкі, якія праводзяцца пад
кіраўніцтвам міністэрства эканомікі.

Калега Хабека па партыі, сустаршыня "зялёнай"
фракцыі ў бундэстазе Брыта Хасельман і зусім заявіла,
што атамная энергетыка з'яўляецца "дарагой і небяс-
печнай тэхналогіяй учорашняга дня". Будучыня

энергетыкі, па яе
словах, за ўзнаўля-
льнымі крыніцамі
энергіі (УКЭ) і клі-
матычнай нейтра-
льнасцю.

" А д з і н а е ,
што Хасельман вы-
пусціла, гэта тое, што УКЭ не забяспечваюць ста-
більную электраэнергію, калі не свеціць сонца і не дзьме
вецер", - пракаментаваў словы лідара "Зялёных" таблоід
Bild.

Пра рызыкі, звязаныя са спыненнем працы АЭС і
празмернай залежнасцю ад УКЭ, заявіў таксама Федэ-
ральны саюз Германскай прамысловасці (BDI). Па мерка-
ванні галіновай асацыяцыі, увод новых магутнасцяў "усё
яшчэ ідзе занадта павольна".

"З закрыццём апошніх атамных электрастанцый
Германія скарачае набор тэхналогій для вытворчасці
электраэнергіі ва ўмовах энергетычнага крызісу, які
працягваецца", - пракаментавала рашэнне ўрада ФРГ
кіраўнік саюза Таня Генер.

Як і многія палітыкі, значная частка нямецкіх СМІ
таксама скептычна паставілася да спынення апошніх
рэактараў. Так, часопіс Der Spiegel напісаў пра "рызыкоў-
ную сцежку", на якую ступіла Германія, і падкрэсліў, што
суседнія краіны не хаваюць "сваё здзіўленне" рашэннем
афіцыйнага Берліна. "У суседніх краінах назіраецца
адпаведнае неразуменне, асабліва ў сувязі з тым, што
вывад АЭС з эксплуатацыі адбыўся ў разгар энерге-
тычнага крызісу", - прызнала выданне.

Газета Frankfurter Allgemeine Zeitung (FAZ) назвала
адключэнне АЭС "дарам старым зялёным чалавечкам",
маючы на ўвазе ў тым ліку дбайнага суперніка атамных
станцый, прадстаўніка партыі "Зялёныя" Юргена Тры-
тына. "Зараз, калі чыстая атамная энергетыка замяня-
ецца бруднай вугальнай, "Зялёныя" больш не змогуць
нікому сказаць, што яны робяць усё магчымае для бара-
цьбы са зменай клімату. Яны таксама больш не змогуць
сказаць, што робяць усё магчымае для замены выкапнё-
вага паліва",  -  піша калумніст FAZ Джаспер фон Аль-
тенбокум. Па яго словах, рашэнне ўладаў ФРГ мае
"вельмі мала агульнага з энергетычнай палітыкай і ўжо
сапраўды не мае нічога агульнага з кліматычнай палі-
тыкай". "Тут адбываецца тое, што "зялёныя" палітыкі
мімаволі пераводзяць у аўтарытарныя тэрміны, усклі-
каючы: Я не пацярплю, каб справа майго жыцця было
сапсавана!" - рэзюмуе аўтар.

Раней EADaily паведамляла, што віцэ-канцлер,
кіраўнік Мінэканомікі ФРГ Роберт Хабек заклікаў да ўвя-
дзення санкцый ЕС супраць расійскай атамнай прамы-
словасці.

 Ілюстрацыя: hna.de.

 Як у Германіі ўспрынялі адмову ад АЭС

Беларусы сустракаюцца з індзейцамі
У апераным, акрыленым творчым асяроддзі: Ізеўлін,

Паўлаў, Шаравараў; ідэя экранізацыі "Сына вады" (да 140-
годдзя з дня нараджэння Янкі Маўра, ч. 4)

(Працяг, пачатак гл. у № 19, 22, 24, 27, 30-34, 36-48,
50-52 (2022); 1-15 (53-67) за 2023 г.)

Ідэя, прапанова наконт экранізацыі аповесці "Сын
вады" Янкі Маўра з абяцаннем шэдэўра нарадзілася і
абмяркоўвалася ў першы перыяд нашага вывучэння
беларуска-індзейскіх сувязей.

Так сталася, што ў школьныя гады, нават пасля
ўзнікнення цікавасці да індзейцаў, Маўр не звярнуў на
сябе ўвагу аўтара БСІ. Перапіску з індзеяністамі апошні
пачаў толькі ў снежні 1984 г. (у выніку сустрэчы з маскоў-
скай індзеяністкай каля дзвярэй Аддзела народаў Амерыкі
Інстытута этнаграфіі), а Маўр пачаў сістэматычна згад-
вацца ў ёй з 1987 г. - у лістах да двух індзеяністаў - украінцаў
па нацыянальнасці (адзін атрымаў ад нас і кнігу з "Сынам
вады"), а таксама да Г. Сагановіча (прычым адзін малады
эсперантыст, калега Генадзя, нават згадзіўся заняцца пера-
кладам "Сына вады") і А. Мальдзіса ("Але каб скараціць
час руху да мэты, патрэбна падтрымка дзеячоў навукі
і культуры. Янкі Маўра няма. Але ёсць яго сын (які вы-
ступаў у падтрымку Пелціера ў "Правде"), ёсць Ніл
Гілевіч (верш "Выміраюць плямёны"), ёсць Валянцін
Пятровіч Грыцкевіч, ёсць дзясяткі творчых работнікаў,
якія працавалі з індзейскім матэрыялам, і такіх людзей,
як, напрыклад, Карлас Шэрман" (25.10.1987)).

У 1988 г. мы актывізавалі тэму Маўра, аргумен-
туючы гэтую актывізацыю і фактам, што спаўнялася 60
гадоў аповесці "Сын вады". Тады пачаў гучаць і матыў
"Сына вады" амаль што ў Галівудзе,

З ліста да кінакрытыка В. Нячай ад 8.05.1988 г.
(адказу не было):

"Вяртаючыся да беларускага кінематографа,
хацелі б звярнуць увагу на магчымасць паспяховай экра-
нізацыі аповесці Янкі Маўра "Сын вады" (сёлета - 60
гадоў 1-му выданню). Гэта "рабінзанада", дзеячых асоб
мала, адзіную сур'ёзную праблему складае дакладная
перадача этнаграфічных дэталей жыцця індзейцаў
Вогненнай Зямлі, але іх быт настолькі просты, што
можна толькі радавацца прыгатаванай і нескладанай
аснове для пробы сіл у гэтым спецыфічным прыгод-
ніцкім жанры. Сюжэт прагрэсіўны, выхаваўчы. Нека-
торыя асаблівасці яго, напэўна, могуць зрабіць фільм
"дарослым", але гэта будзе залежыць ад жадання кіне-
матаграфістаў захаваць этнаграфічную "праўду
жыцця".

Беларуска-індзейскае таварыства імя Янкі
Маўра, зразумела, за праўду і будзе садзейнічаць "індзей-

скай серыі" на Беларусі" (прысвоіць БІТ імя Янкі Маўра
было толькі ідэяй, як і аналагічнае выкарыстанне імя
доктара Руселя, але мы нават пачалі пытацца пра дазвол
на гэта ў адпаведных людзей).

Ліст у рэдакцыю "Зорьки" праз тры гады публічна
зафіксаваў ідэю гэтай экранізацыі, хаця і звярнуў увагу
да яе пераважна крыху абмежаванай узроставай катэ-
горыі.

"БІТ - рэдакцыі газеты "Зорка", Мінск
23.6.1991 № 87 Гомель
"Паважаная рэдакцыя!
У аглядзе па выніках конкурсу ў "Клубе юнага

кінагледача" (21.6) Вы згадваеце сярод заявак рабят
[ребят] для "Беларусьфільма" прапанову звярнуцца да
творчасці Я. Маўра. Просім удакладніць, якія менавіта
творы мелі на ўвазе ўдзельнікі конкурсу.

У свой час мы спрабавалі папулярызаваць ідэю
экранізацыі аповесці "Сын вады", звярнуўшыся, у пры-
ватнасці, да кінакрытыка А. Нячай. Сюжэт, дзейныя
асобы, матэрыяльная атрыбутыка - усё абяцае буйны
поспех для беларускага кінематографа. Унікальная
магчымасць стварыць маленькі шэдэўр, які да таго ж
абыдзецца нядорага. Ваша газета магла б першай
звярнуць увагу сцэнарыстаў і рэжысёраў на гэтую
перспектыўную работу.

З павагай
Алесь Сімакоў, часовы выканаўчы сакратар

Беларуска-індзейскага таварыства".

Зварот у газеце з'явіўся ў наступным выглядзе:
"У адным з выпускаў Клуба юнага кінагледача

згадвалася, што юнакі і дзяўчаты прапануюць бела-
рускім кінематаграфістам звярнуцца да творчасці Янкі
Маўра.

Мне здаюцца вельмі цікавымі для экранізацыі сю-
жэт і героі аповесці Я. Маўра "Сын вады". Гэта ўні-
кальная магчымасць стварыць маленькі шэдэўр. Я
ведаю, многім хлопцам падабаецца гэтая прыгодніцкая
аповесць. Можа быць, давайце разам звернемся да
рэжысёраў, якія ўмеюць рабіць дзіцячыя фільмы і якія
яшчэ памятаюць пра дзяцей.

Алесь Сімакоў, часовы выканаўчы сакратар
Беларуска-індзейскага таварыства".

Чаму праект танны? Нават з улікам лонданскай
часткі, якую можна зняць у Траецкім прадмесці, каля

Музея Максіма Багдановіча, - як месца працы Манга
паказаць адну з кавярань, людзей занята няшмат, гіст-
рычнага адзення шыць шмат не трэба. Чаму абяцае

поспех? Моцны, запамінальны і надзвычай лірычны
сюжэт - хаця ніякага "рамантычнага кахання", толькі
абажанне, амаль абагаўленне "Белай Птушкі" з боку

Aleksandra Kopylova, Yanka Maur's daughter, to
Belarusian-Indian Society.  1991-10-03, p. 1 of 4

Адно з трох лістоў, атрыманых ад А. Капыловай.
1991-10-03, с. 2

А. Капылова - адзіная з трох дзяцей Я. Маўра, якая
нам адказала. 1991-10-03, с. 3

А. Капылова. 1991-10-03, с. 4

"дзікуна". "Рамантычнае каханне" можна ўставіць у
фільм, пры жаданні, - калі нешта дадумваць і развіваць.

…Адзін з папярэдніх вялікіх поспехаў у серыі
"Нашы людзі ў Галівудзе", ускосна звязаны з Беларуссю,
- музыка да фільма "Дыліжанс" (1939) выхадца з-пад
Брэста Л. Грунберга (ён адзін з пяці асоб, якія аднесеныя
ў звестках пра карціну да "музычнай адаптацыі"). Самы
кароткі сінопсіс гэтага славутага фільма: "Нью-Мексіка,
1884. Апачы на сцежцы вайны". Здымаўся ў супра-
цоўніцтве з "індзейскімі агенцтвамі для наваха і апачаў",
у ролі Джэроніма - правадыр Уайт Хорс (Белы Конь).

Хто напіша музыку да фільма (або, для пачатку, да
спектакля ў Тэатры юнага гледача, які стварыць лягчэй)
"Сын вады"?

ІЗЕЎЛІН Ілья - на 02.11.2015 прадстаўляў
турыстычную фірму "AnyWay Travel" (дата матэрыялу
на сайце, які вы выкарыстоўваем).

Ён расказвае пра краіны Лацінскай Амерыкі, якія
ведае. Пры гэтым гучыць парада: "Ехаць у Лацінскую
Амерыку - лепш без хвароб сэрца". Чаму - тлумачэнне
можна знайсці ў рускамоўнай версіі інфармацыі Ільі - і
мы збіраемся пазней працытаваць гэтае месца са сказа-
нага Ільёй пра паўднёвую групу краін з яго кампетэнцыі.
…Як, напэўна, не варта ехаць у (Лацінскую) Амерыку
людзям са слабымі нервамі - і тым, каму новыя ўражанні
не даражэй за не слабыя, але "нервы".

Асаблівасцю матэрыялу "Гватэмала, Беліз, Антар-
ктыда: ці гатовы беларусы да сапраўднай экзотыкі?" з'яў-
ляцца тое, што адна за адной пералічваюцца вылучаныя
загалоўкамі краіны Лацінскай Амерыкі (і тры краіны на
ўсходзе Старога Свету). У ім гаворка ідзе пра Мексіку,
Беліз, Гватэмалу, Панаму, Гандурас, Коста-Рыку, Ніка-
рагуа, Венесуэлу, Бразілію, Перу (Панаму прапусцім).
Па матэрыяле цяжка зразумець, што Ізеўлін бачыў сам, а
што проста рэкламуе.

"За 10 гадоў працы ў турызме Ілья Ізеўлін, мене-
джар турыстычнай кампаніі AnyWay Travel, пабываў у
больш чым паўсотні краін свету, у многіх - не аднойчы.
Напрыклад, краіны Цэнтральнай Амерыкі ён ведае як
сваіх пяць пальцаў - проста падкажа, дзе самая смачная
кава ў Коста-Рыцы, а ў Гватэмале і зусім арыентуецца
як у родных мясцінах.

Калі вы вырашыце арганізаваць сваё экзатычнае
падарожжа, успомніце пра Ілью. Якую б неверагодную
кропку вы ні паказалі на глобусе, напэўна ён ужо пабы-
ваў там да вас. Дзякуючы гэтаму Ілья прафесійна зары-
ентуе ў тым, як зручней дабрацца, прапануе варыянты
самых камфортных гатэляў, падкажа, што паглядзець
на месцы адпачынку".

Усміхніся, чытач. Нечаканая сустрэча…
Физкультурник Белоруссии. 1987. 27 сент. Гэта не

"В. Стельмашонок", а "С.", "С. В." - мастак Сяргей
- сын мастака Уладзіміра. Не толькі да Сусветнага

дня турызму.




